
მისამართი: თავისუფლების	მოედანი	N2

ელექტრონული	ხელმოწერა/

ქალაქ	თბილისის	მუნიციპალიტეტის	საკრებულოს	თავმჯდომარეს,

ბატონ	გიორგი	ტყემალაძეს

ბატონო	გიორგი,

„ქალაქ	 თბილისის	 მუნიციპალიტეტის	 საკრებულოს	 რეგლამენტის	 დამტკიცების	 შესახებ“	 ქალაქ
თბილისის	 მუნიციპალიტეტის	 საკრებულოს	 2014	 წლის	 19	 ივლისის	 №2-1	 დადგენილებით
დამტკიცებული	რეგლამენტის	67-ე	მუხლის	პირველი	პუნქტის	„ა“	ქვეპუნქტის	საფუძველზე,	ქალაქ
თბილისის	 მუნიციპალიტეტის	 საკრებულოს	 სხდომაზე	 განსახილველად	 წარმოგიდგენთ	 „ქ.
თბილისის	მუნიციპალიტეტის	ტერიტორიების	გამოყენებისა	და	განაშენიანების	რეგულირების	წესების
დამტკიცების	 შესახებ“	 ქალაქ	 თბილისის	 საკრებულოს	 2016	 წლის	 24	 მაისის	 №14-39
დადგენილებაში	 ცვლილების	 შეტანის	თაობაზე“	 ქალაქ	თბილისის	 მუნიციპალიტეტის	 საკრებულოს
დადგენილების	პროექტს,	აგრეთვე	ზემოაღნიშნული	პროექტის	მოწონების	შესახებ	ქალაქ	თბილისის
მუნიციპალიტეტის	მთავრობის	2024	წლის	18	დეკემბრის	№24.2198.2478	განკარგულებას.

დანართი:	5	(ხუთი)	ფურცელი.

კახა	კალაძე

ქალაქ	თბილისის	მუნიციპალიტეტის	მერი







 

პროექტი 
 

 
ქალაქ თბილისის მუნიციპალიტეტის საკრებულოს 

დადგენილება №-- 

 

2024 წლის ---------                                                                           ქ. თბილისი 

 

„ქ. თბილისის მუნიციპალიტეტის ტერიტორიების გამოყენებისა და განაშენიანების 
რეგულირების წესების დამტკიცების შესახებ“ ქალაქ თბილისის მუნიციპალიტეტის 

საკრებულოს 2016 წლის 24 მაისის №14-39 დადგენილებაში ცვლილების შეტანის თაობაზე 

 

 საქართველოს ორგანული კანონის „ადგილობრივი თვითმმართველობის კოდექსის“  
61-ე მუხლის მე-2 პუნქტის, „ნორმატიული აქტების შესახებ“ საქართველოს ორგანული კანონის 
მე-20 მუხლის მე-4 პუნქტის შესაბამისად, ქალაქ თბილისის მუნიციპალიტეტის საკრებულო 
ადგენს: 

მუხლი 1 

შევიდეს ცვლილება „ქ. თბილისის მუნიციპალიტეტის ტერიტორიების გამოყენებისა და 
განაშენიანების რეგულირების წესების დამტკიცების შესახებ“ ქალაქ თბილისის საკრებულოს 
2016 წლის 24 მაისის №14-39 დადგენილებაში (სსმ ვებგვერდი: www.matsne.gov.ge, 
გამოქვეყნების თარიღი: 27/05/2016, სარეგისტრაციო კოდი: 010260030.35.101.016295) და 31-ე 
მუხლის 61 პუნქტს, „ა“ ქვეპუნქტის შემდეგ, დაემატოს შემდეგი შინაარსის „ა1“ ქვეპუნქტი:  

„ა1) კოოპერატიული ბინათმშენებლობით დაზარალებულთა დაკმაყოფილების მიზნით 
მუნიციპალიტეტის მიერ გამოყოფილი/გადაცემული მიწის ნაკვეთთან სხვა მიწის ნაკვეთის 
გაერთიანების შემთხვევაში, თუ დამატებული მიწის ნაკვეთის ფართობი არ აღემატება 
მუნიციპალიტეტის მიერ გამოყოფილი/გადაცემული მიწის ნაკვეთის 20 %-ს, არაუმეტეს 525 
კვ. მ.-სა;“ 

     მუხლი 2. 

  დადგენილება ამოქმედდეს გამოქვეყნებისთანავე.  

 

ქალაქ თბილისის მუნიციპალიტეტის  

საკრებულოს თავმჯდომარე                                                                                გიორგი ტყემალაძე 



 
 

 
 

 
„ქ. თბილისის მუნიციპალიტეტის ტერიტორიების გამოყენებისა და განაშენიანების რეგულირების 
წესების დამტკიცების შესახებ“ ქალაქ თბილისის მუნიციპალიტეტის საკრებულოს 2016 წლის 24 

მაისის №14-39 დადგენილებაში ცვლილების შეტანის თაობაზე“ ქალაქ თბილისის 
მუნიციპალიტეტის საკრებულოს დადგენილების 

განმარტებითი ბარათი 
 
 

ა.ა) ქალაქ თბილისის მუნიციპალიტეტის საკრებულოს დადგენილების პროექტის (შემდგომში 
- პროექტის) მიღების (გამოცემის) მიზეზი: 
 „ქ. თბილისის მუნიციპალიტეტის ტერიტორიების გამოყენებისა და განაშენიანების 
რეგულირების წესების დამტკიცების შესახებ“ ქალაქ თბილისის მუნიციპალიტეტის საკრებულოს 
2016 წლის 24 მაისის №14-39 დადგენილებაში ცვლილების შეტანის თაობაზე ქალაქ თბილისის 
მუნიციპალიტეტის საკრებულოს დადგენილების პროექტის მომზადება განპირობებულია შემდეგი 
გარემოებებით: 

„ქ. თბილისის მუნიციპალიტეტის ტერიტორიების გამოყენებისა და განაშენიანების 
რეგულირების წესების დამტკიცების შესახებ“ ქალაქ თბილისის მუნიციპალიტეტის საკრებულოს 
2016 წლის 24 მაისის №14-39 დადგენილებით დამტკიცებული წესების 31-ე მუხლის 61  პუნქტის, „ა“ 
ქვეპუნქტით განსაზღვრულია, რომ კოოპერატიული ბინათმშენებლობით დაზარალებულთა 
დაკმაყოფილების მიზნით მუნიციპალიტეტის მიერ გამოყოფილ/ გადაცემულ მიწის ნაკვეთებზე 
შესაძლებელია დადგინდეს  Y-ის (კოეფიციენტი) განსხვავებული მნიშვნელობები. მნიშვნელოვანია, 
რომ Y-ის (კოეფიციენტი) განსხვავებული მნიშვნელობები, ასევე გავრცელდეს იმ შემთხვევაშიც, თუ 
კოოპერატიული ბინათმშენებლობით დაზარალებულთა დაკმაყოფილების მიზნით 
მუნიციპალიტეტის მიერ გამოყოფილი/გადაცემული  მიწის ნაკვეთთან სხვა მიწის ნაკვეთის 
დაემატება/გაერთიანება მოხდება, თუმცა, აღნიშნული წესი გავრცელდება იმ შემთხვევაში თუ 
დამატებული მიწის ნაკვეთის ფართობი არ აღემატება მუნიციპალიტეტის მიერ 
გამოყოფილი/გადაცემული მიწის ნაკვეთის 20 %-ს და არის არაუმეტეს 525 კვ. მ. 
 

ა.ბ) ქალაქ თბილისის მუნიციპალიტეტის საკრებულოს დადგენილების პროექტის (შემდგომში 
- პროექტის) მიღების (გამოცემის) მიზანი: 

 
აღნიშნული ცვლილება მიზნად ისახავს ისეთი მიწის ნაკვეთის განვითარებას, რომელიც 

დამოუკიდებლად ვერ ვითარდება მრავალბინიანი საცხოვრებელი ფუნქციით. აგრეთვე, აღნიშნული 
ცვლილება მნიშვნელოვანია ტერიტორიების ეფექტური და სწორი ქალაქგეგმარებითი 
განვითარების კუთხით. 

 
ა.გ) ქალაქ თბილისის მუნიციპალიტეტის საკრებულოს დადგენილების პროექტის (შემდგომში 

- პროექტის) მიღების (გამოცემის) ძირითადი არსი: 
 
ცვლილება შედის დადგენილების მე-31 მუხლში და 61  პუნქტის, „ა“ ქვეპუნქტს დაემატება „ა1“ 

ქვეპუნქტი, რომლის მიხედვითაც დადგინდება Y-ის (კოეფიციენტი) განსხვავებული 
მნიშვნელობები ბინათმშენებლობით დაზარალებულთა დაკმაყოფილების მიზნით 
მუნიციპალიტეტის მიერ გამოყოფილი/გადაცემული  მიწის ნაკვეთთან სხვა მიწის ნაკვეთის 
დამატების/გაერთიანების შემთხვევაში, თუმცა, აღნიშნული წესი გავრცელდება იმ შემთხვევაში, თუ 
დამატებული მიწის ნაკვეთის ფართობი არ აღემატება მუნიციპალიტეტის მიერ 
გამოყოფილი/გადაცემული მიწის ნაკვეთის 20 %-ს და არის არაუმეტეს 525 კვ. მ. 



 
 
 
 
 
ბ)  პროექტის მიღებით გამოწვეული საფინანსო ეკონომიკური შედეგების გაანგარიშება:  
პროექტის მიღება არ გამოიწვევს  ბიუჯეტიდან დამატებითი სახსრების გამოყოფას. 

 
გ)  გენდერული თანასწორობის მდგომარეობაზე მოსალოდნელი ზეგავლენის შეფასება, რასაც 

გამოიწვევს პროექტის მიღება (გამოცემა): 
ინიციატორის მოსაზრებით დადგენილების ამოქმედება არ მოახდენს ზეგავლენას 

გენდერული თანასწორობის მდგომარეობაზე. 
 

დ)  ბავშვის უფლებრივ მდგომარეობაზე ზეგავლენის შეფასება, რასაც გამოიწვევს პროექტის 
მიღება (გამოცემა): 

დადგენილების ამოქმედება არ მოახდენს ზეგავლენას ბავშვთა უფლებრივ მდგომარეობაზე. 
 
 ე) პროექტის ავტორი:    
 ქალაქ თბილისის მუნიციპალიტეტის საჯარო სამართლის იურიდიული პირის – ქალაქ 
თბილისის მუნიციპალიტეტის არქიტექტურის სამსახური. 
 
 ვ) პროექტის წარმდგენი:  
      ქალაქ თბილისის მუნიციპალიტეტის საჯარო სამართლის იურიდიული პირის – ქალაქ 
თბილისის მუნიციპალიტეტის არქიტექტურის სამსახურის უფროსი - თეიმურაზ ბოლოთაშვილი. 

